
Prethodno saopcenje

. <1
Bilal Hasanovié

QASIDA-I BURDA I NJENO OZRACJE NA NASE
PODNEBLJE

SazZetak

Prvi fragmenti prijeislamske poezije registrirani su u Vi VI
stoljecu, prije pojave islama. Ti fragmenti govore o veoma bogatoj
i razvijenoj pjesnickoj tradiciji.

Kur'an se megativno odredio kako prema idolopoklonstvu
tako i prema prijeislamskoj poeziji i pjesnicima, izuzimajucéi one
koji su prihavatili islam i svoj pjesnicki hod nastavili u islamskom
okrilju.

Medu pjesnicima koji su djelovali prije i poslije pojave
islama (muhadramuni), istice se Ka'b ibn Zuhajr, koji je postao
slavan po svojoj cuvenoj qasidi Banet Su'adu, ciji je dio spjevao u
cast poslanika Muhammeda, a. s., u Medini, na osnovu cega mu je
Poslanik darovao svoj ogrtac — burdu, po cemu je ova poema
dobila naziv Qasida-i burda. Nekoliko stoljeca kasnije (1297)
Egipcanin Al-Bisirt, spjevao je, takoder, Qasida-i burdu, nakon
Sto mu se, kako je tvrdio, Poslanik, a. s., pojavio u snu i poklonio
mu svoj ogrtac — burdu.

Bisirijeva burda, spjevana u slavu poslanika Muhammeda,
a. s., koja ima 162 stiha, nadmasila je slavu svoje prethodnice i
postala znamenita Sirom islamskog svijeta.

U nasim krajevima Qasida-i burda stolje¢ima je budila
interes i paznju pripadnika islama, koji su njenim stihovima
iskazivali svoju ljubav i poStovanje spram poslanika Muhammeda,
a. s., Sto pokazuje i veliki broj prijepisa, komentara i Stampanih
primjeraka ove qaside u Gazi Husrev-begovoj biblioteci u
Sarajevu.

Kljuéne rijeci: prijeislamska poezija, muhadramuni, Kur'an,
poslanik Muhammed, a. s., Qasida-i burda, Ka'b ibn Zuhajr,
Al-Bisirt

Uvod

O prijeislamskoj poeziji, njenom nastanku i razvoju, ima vrlo
malo podataka. Ono §to je registrirano u drugoj polovini V 1 u VI
stoljecu, prije pojave islama, zapravo je njena zavrSna tekovina. Ti
registrirani pjesniCki fragmenti, ustvari, govore o postojanju, i
formalno 1 sadrzinski, veoma bogate pjesnicke tvorevine, ciji
prethodni dugi razvitak nije nigdje kao proces registriran.
(Grozdani¢, 1971, 6; Enis, 1978, 59)

Imru'u-1-Kays, jedan od istaknutih prijeislamskih pjesnika, u
svojoj poeziji spominje Ibn Hizama, koji se smatra jednim od prvih
prijeislamskih pjesnika, koji je u svojoj poeziji iskazivao tugu i bol
zbog rastanka sa svojom dragom, opisujuci ostatke stani$ta njenog
plemena, koje je u potrazi za boljim ispasama napustilo to mjesto i
otislo u pustinjski nepregled. O Ibn Hizamu, medutim, kao pjesniku
i njegovoj poeziji, kao i drugim pjesnicima, koji su mu prethodili,
nemamo nikakvih drugih podataka.

Neki nau¢nici su pokusali rasvijetliti ovu pojavu (Ibn Salam
Dzumahi, Ibn Kutajbe), ali se njihove informacije krecu tek oko
posljednjih, prijeislamskih pjesnika, koji su doveli do finalizacije
ove poezije. Sta je sa pjesnicima koji su njima prethodili, $ta je sa
prethodnim procesom nastanka i razvoja ove bogate poezije, o tome u
njihovim radovima nema nikakvih podataka. (Rami¢, 1999, 9)

Vjerovatno je to jedan od razlog §to je izvjestan broj
orijentalista i filologa pokuSao da ospori autenti¢nost prijeislamske
poezije 1 dokaze kako ona uopée nije ni postojala, nego da je
kasnije, u islamskom periodu, jednostavno izmisljena i pripisana
nepostojecim pjesnickim autoritetima. Ti naucnici, medutim, nisu
uzeli u obzir nekoliko bitnih ¢injenica, koje, upravo, govore o vrlo
razvijenoj prijeislamskoj pjesni¢koj tradiciji. Prije svega, tu je
neprikosnoveni Kur'an, koji je o prijeislamskoj poeziji 1 pjesnicima
zauzeo vrlo jasan, negativna stav. Tu je, zatim, izuzetno bogata
usmena predaja, koja broji oko petnaest hiljada stihova, koji su
stigli do nas, kao i razli¢ita pjesnicka leksika te poezije u odnosu
na onu iz islamskog perioda. To, takoder, potvrduju i rijeci jednog
od prijeislamskih pjesnika, Antara ibn Saddada, koji se Zali kako
nista nije ostalo, a da ve¢ nije opjevano, $to ukazuje da je prije
njega bilo mnogo pjesama i pjesnika i da ta poezija nije mogla
nastati odjedom, naprecac. Prijeislamska poezija je, takoder,
njegovala neke specificne knjizevne tvorevine — poput elegija,
panegirika, satire i pjesama koje raspiruju meduplemenske sukobe,

Sto je islamu strano i S$to on osuduje i zabranjuje, a ipak su te
pjesnicke forme prezivjele. (Durakovi¢, 2004, 7-11)

Ipak, najveci broj nau¢nika smatra da se prijeislamska poezija
pojavila stotinjak godina prije islama. Ono S§to se smatra
diskutabilnim u vezi s ovom poezijom jeste njena usmena predaja,
tokom koje je moglo do¢i do izvjesnih intervencija njenih
prenosilaca (ravija, rapsoda) u njenom sadrzaju, jer su i sami,
ponekad, bili pjesnici, ili imali pjesni¢kog afiniteta, ali ne takvog
obima da narus$e njenu prijeislamsku autenti¢nost. To se, posebno,
moze odnositi na izostavljanje imena nekog mnogobozackog kipa i
unosenje imena Allah, jer se, ¢injenica je, u nekim Mu'allagama,
ponegdje, susrece ime Allah, ili neka izrazito islamska zakletva.

Kur'an i poezija

Kao §to se negativno odredio prema idolopoklonstvu, Kur'an
se identi¢no odredio i prema pjesnistvu. Izraz §a'ir’, odnosno Si'r
Kur'an koristi za pjesnika, odnosno pjesnistvo, ali korijen ovog
glagola Kur'an koristi 1 kao sinonim glagola znati (‘alima), $to se
moze uoCiti na mnogo mjesta u Kur'anu. Pa ipak postoji izvjesna
distinkcija izmedu ovih glagola. Naime, korijen glagola 'ilm
(znanje, znati) ima smisao pozitivne, racionalne spoznaje, dok
korijen Sa'r podrazumijeva znanje steCeno imaginacijom, odnosno
spoznajom onostranog, metafizickog. Otuda je Sa'ir ,onaj koji
spoznaje snagom svoje poezije, pri ¢emu se misli na spoznavanje
metafiziCkoga, onostranoga, na komuniciranje s vi$njim silama, s
duhovima, na ovladavanje ¢arolijama snagom poezije itd.*, iz ¢ega
se nazire ,,da je pjesnik bio jedna vrsta maga i da njegova poezija
ima vrijednost narocite spoznaje u tom smislu“. Uz to ,,pjesnik je
znao vrsiti 1 funkciju plemenskog vraca (kahin) koji je oblacio
narocitu vrstu odjece i ritualno izgovarao stihove ili rimovanu i
ritmiziranu prozu (sag).“ (Durakovié, 2004, 21)

Kako se, prema tome, poezija u pretkur'ansko vrijeme,
predstavljala kao neka posebna vrsta spoznaje i u neposrednoj vezi
s idolopoklonstvom, ne zacuduje kur'anska odlu¢nost u
odbacivanju takve svrhe poezije i1 statusa pjesnika. Evo nekoliko
ku'anskih misli koje govore o tome: On nije nista drugo do
opomena i Kur'an jasni (Ya-sin, 69); Zaista, Kur'an su rijeci
objavljene Poslaniku plemenitome; nisu to rijeci nekog pjesnika —

* Sa’iar (pjesnik) od arap. glagola §a'ra, jasuru, $a'run, Si'run, zna&i pjevati,
sastavljati stihove. (v. Mufti¢, 1997, 739)

kako vi malo vjerujete!, niti su to rijeci nekog vraca — kako se vi
malo pameti dozivate! (Al-Haqqa, 40-42); Opominji! Jer nisi ti —
milos¢u Gospodara svoga — vrac, niti dZinom opsjednuti pjesnik
(At- Tar, 29).°

Cilj Kur'ana je, dakle, da ospori pjesnistvo, kao jednu vrstu
obmane ,,i govor zamagljenih znacenja, naspram koga Kur'an
insistira na vlastitoj jasnosti (mubin).” (Durakovi¢, 2004, 22)

Kod prijeislamskih Arapa je, naime, postojalo uvjerenje da je
pjesnik, u trenutku svoje pjesnicke inspiracije, bio opsjednut
dzinom (Sejtanom) koji mu doSaptava, pa je za to smatran
madznunom (opsjednutim). Takvo vjerovanje je prezivjelo cak i
pojavu islama, jer su i kasnije neki pjesnici tvrdili da svoju poetsku
inspiraciju dobijaju pod uticajem dzina. Medu njima je bio i
znameniti Dzarir (Garr), jedan od najistaknutijih pjesnika
umejadskog perioda, koji je tvrdio da je bio pod utjecajem dzina.
(Durakovi¢, 2004, 22)

Tu inspirativnu povezanost dZina i pjesnika, konstatira i
Kur'an, pa kaze: Kur'an nisu rijeci prokletog Sejtana (At-Takwir,
25); I kazu: Zar da mi ostavimo naSa bozanstva zbog jednog
dzinom opsjednutog pjesnika?! (As-Saffat, 36) Kada Mekkelije-
idolopoklonici napadaju Poslanika, a. s., i Objavu koju on donosi,
optuzujudi ga da je pjesnik zaveden dzinom, Kur'an to kategoricki
odbacuje i tvrdi: Dosao je sa Istinom (Al-Isra’, 81), Sto implicite
znaci da pjesnik ne govori istinu.

Kur'anski odnos prema pjesnistvu i pjesnicima se, vjerovatno,
najbolje da zakljuciti iz ajeta koji glasi: A pjesnike zabludjeli
slijede; Zar ne vidis da oni svakom dolinom blude; Da govore ono
§to ne rade? (AS-Su'ara’, 224-226) Pjesnici, dakle, ne samo da
stvaraju zablude, nego govore ono §to ne rade, $to je daleko od
Istine, koju Kur'an trasira. Istina, Kur'an ve¢ u narednom ajetu
kaze: Osim onih koji vjeruju i dobra djela cine, koji se Allaha cesto
sjecaju i koji se suprotstavljaju kada im se nepravda cini (AS-
Su'ard', 227), izuzimajuéi tako one koji prihvate Istinu i koji se
angaziraju na odbrani islamskih vrijednosti.

Upravo zbog snaznog kur'anskog angazmana, ta tradicija je,
kako istiCe akademik Esad Durakovi¢, bila =zateCena, d<ak
paralizirana, pa su mnogi pjesnici u tom periodu usutjeli, ili su se
rijetko pojavljivali. Izuzetak su cCinili dva znamenita pjesnika,

* U radu je koriten Kur'an s prijevodom na bosanski jezik — preveo s arapskog
jezika Esad Durakovié, Svjetlost, Sarajevo, 2004.

Hassan ibn Sabit (Hassan ibn Tabit) i Ka'b ibn Zuhajr. Pa, iako je
Kur'an napravio snazan zaokret kod Arapa u svim domenima
Zivota, on ,nije trajno zaustavio razvoj poezije, niti ju je u vecem
obimu angazirao na afirmiranju religije, jer ¢e se ona ve¢ nakon
vladavine Cetvorice halifa razmahnuti kao nikada ranije, sa Zarom
kakvim, mozda, nigdje drugdje nije pisana /.../ U ravni ideologije,
Kur'an nije ostavio nikakvu mogué¢nost rivalskoga odnosa, buduci
da pridrzava pravo na Istinu. No, i ovo je bilo dovoljno domisljatoj
tradiciji koju Kur'an, vjerujem, namjerno nije opustosio, jer ne
znam kako bismo uopce mogli zamisliti tu silno bogatu arapsko-
islamsku povijest da je u njoj sasvim dokinuta poezija (ta tradicija,
inaCe nema vajarstvo, slikarstvo, muziku) u kojoj se arapski genije
moc¢no 1 autenti¢no izrazio®. (Durakovi¢, 2004, 23-25)

Francesko Gabrijeli (Francesco Gabrieli) u svojoj Istoriji
arapske knjizevnosti (1985) tvrdi da se ova knjiZzevnost ,,u svom
najveéem delu, poeziji, bez prekida nadovezala na preislamsku,
tako da islam, kao Sto ¢emo videti, nigde nije ostro presekao oblik i
duh nacionalne knjiZzevne tradicije /.../ Bez islama je teSko zamisliti
razvoj i vrstu razvoja arapske poezije“. (Gabrijeli, 1985, 79)

Muhadramiini — pjesnici izmedu dva razdoblja

Arapski pjesnici koji su Zivjeli i djelovali krajem prijeislamskog
perioda — dzahilijjeta 1 dozivjeli islamsku epohu, nazivaju se
muhadramiini. Medu najpoznatijim pjesnicima ove generacije su
Labid ibn Rabr'a, Hassan ibn Sabit, Ka'b ibn Malik, Ka'b ibn
Zuhayr, Abdullah ibn Rawaha i Nabiga Al- Dza'd1.

Labid ibn Rabr'a je znamenit po svojoj mu'allaki koja je
uvrStena medu sedam najpoznatijih 1 najuspjesnijih prijeislamskih
pjesama — Mu'allagat. Posjetivsi, na Celu jedne delegacije, nakon
HidzZre, Poslanika, a. s., u Medini, prihvatio je islam, nakon ¢ega se
viSe nije bavio poezijom. To je potvrdio i rije¢ima, kazavsi da mu
je Allah umjesto poezije darovao Kur'an. (Grozdani¢, 1971, 189)
Neki, pak, tvrde da se Labid i dalje bavio poezijom, ali onom
proislamskom, pa se njegova poezija moze podijeliti na
prijeislamsku 1 onu nastalu u islamskoj epohi, koju karakteriziraju
duhovne, moralne i racionalne vrijednosti. Mnogi ga ubrajaju medu
pjesnike filozofe, smatraju¢i ga rodonacelnikom refleksivne
poezije, tj. pretecom zuhda i misticizma. (Rami¢, 1999, 47— 48)
Tvrdi se da je zivio veoma dugo, oko 145 godina, a umro je poslije
pojave Mu'avije, kao halife.

Hassan ibn Sabit (Hassan ibn Tabit) je, takoder, u Medini
priSao islamu i postao jedan od uzoritih Poslanikovih sljedbenika.
Njegov brat Zajd ibn Sabit (Zajd ibn Sabit), bio je jedan od
Poslanikovih pisara Objave, dok je njegov sin Abdurrahman
takoder bio poznati pjesnik. Hassan ibn Sabit je poznat i slavan po
svojoj Qasida-i hamziji, koja ima 32 stiha i zavrSava na hamza, po
¢emu je postala poznata kao Hamzija Hassana ibn Sabita. Prvih
deset stihova ove qaside sastavljeni su u prijeislamskom periodu i
bastine formu i1 sadrzaj prijeislamske poezije. U drugom dijelu
qaside koji je ispjevan u islamskom periodu, Hassan ibn Sabit
govori o poznatim bitkama sa idolopoklonicima na Bedru i Uhudu 1
oStrom satirom zigoSe mekanskog proCelnika Abu Sufjana. Na
kraju gaside, koji je nastao 6. hidzretske godine, prilikom sklapanja
ibn Sabit je vizionarski predvidio da ¢e muslimanski borci
pobjednicki u¢i u Mekku preko prijevoja Ked' i da ¢e im se jedino
Zene mahanjem svojim mahramama simboli¢no suprotstaviti, §to se
i desilo 8. hidzretske godine. U njegovoj gasidi, napisanoj
povodom smrti Poslanika, a. s., ,treperi“ — kako kaze Francesko
Gabrijeli — ,,ton svesnog nacionalnog ponosa®. Evo tih stihova:

Mi ga rodismo, medu nama mu je grob, nisu prekinute
milosti kojima nas je obasuo. Allah nam Njime ucini cast, i
s Njim povede svoje Pomocnike u svaki boj dostojan
pomena.
Nek' sade blagoslov BoZji, i onoga ko mu uz presto stoji, i
svih dobrih ljudi na blazenog Muhameda.

(Gabrijeli, 1985, 81)

Abdullah ibn Rawaha, Ka'b ibn Malik i Abdullah ibn Kajs
(zvani Nabiga al-Dza'd1) takoder su pjesnici islama, iako su Zivjeli 1
pjesnicki se potvrdili i u dzahilijjetu.

Ka'b ibn Zuhajr i njegova Qasida-i burda

Svakako da medu najistaknutije muhadramiine spada Ka'b ibn
Zuhajr, koji je od svoga oca Zuhajra naslijedio pjesnicki dar. Cijela
njegova porodica je, zapravo, bila pjesnicki nadarena. Njegov djed
Abu Sulma, otac Zuhajr, Zuhajrove dvije sestre, Salma i Hansa, te
Ka'bov brat Budzajr (Bugajr) bili su izvrsni pjesnici.

U vrijeme oslobodenja Mekke (8. godine po H.) Ka'b ibn
Zuhajr je sa svojim bratom Budzajrom, bojeé¢i se muslimanske

odmazde, pobjegao u pustinju. Nije, medutim, mogao odoljeti, pa
je ubrzo poslao brata Budzajra u Medinu da se upozna sa
Muhammedovim ucenjem, 1 da se, potom, vrati i obavijesti ga o
tome. Nakon dolaska u Medinu Budzajr je, oduSevljen
Muhammedom, a. s., odmah primio islam i ostao u Medini. Ljut
zbog bratove nevjere, Ka'b je Budzajru uputio nekoliko satiri¢nih
stihova, u kojima je vrijedao Muhammeda, a. s., i islam, na S$to je
Poslanik, a. s., reagirao rije¢ima: Man lagija Ka'ban minkum fal-
jaktulhu! (Ko od vas susretne Ka'ba, neka ga ubije). Budzajr je
Ka'bu odgovorio takoder stihom, upozorivsi ga na Poslanikovu
prijetnju, te mu sugerirao da dode u Medinu 1 izvini se Poslaniku.
Vidjevsi da se nalazi u bezizlaznoj situaciji, Ka'b se zaista uputio u
Medinu 1 stigavsi tamo pred Poslanikom u njegovoj dzamiji
izrecitirao je stihove svoje ¢uvene qaside, a nakon stiha: Inna-r-
Rastila la nirun yustada'u bihi (Poslanik je svjetiljka koja sija),
Poslanik, a. s., je odusevljen skinuo svoj ogrta¢ (burdu) i poklonio
ga u Cast Ka'bu, po ¢emu je ova gasida postala slavna. Nakon
ovoga stiha Ka'b je pohvalio Poslanikove drugove, muhadzire, koji
krec¢u u bitku, dok drugi zaostaju:

Ne uzohole se kad im koplja pogode neprijatelja, ne klonu
kad sami budu pogodeni.
Udarci koplja mogu da ih pogode samo u grudi, i ne
povlace se kad se nadu pred smrtonosnim virom.

(Gabrijeli, 1985, 82)

Qasida-i burda poc€inje istim Sablonom kao 1 mnoge pjesme
prijeislamskog perioda, ljubavnim preludijem (nesibom). Sastoji se
od 58 stihova, a postala je slavna i po svome prvom stihu, koji
pocinje rijeCima Banet Sua'du (Otisla je voljena Suada). U tom
dijelu pjesnik govori o voljenoj Suadi, opisujuci njenu ljepotu, njen
odlazak sa plemenom u pustinjski nepregled, zatim opisuje devu,
njene osobine, a potom pustinju, njene Cari, Zege, tegobe i1 dr. U
drugom dijelu qaside pjesnik se obraca direktno Poslaniku, a. s.,
tvrdedi da je oklevetan, trazi oprost i citira ajet koji na to upucuje:
Prastanja drzZi se, zapovijedaj dobrocinstvo i pagana kloni se! (Al-
A'raf, 199), zatim ajet koji trazi provjeru dospjelih vijesti:
Pravovjerni! Ako vam grijesnik kakvu vijest donese, vi je
rasvijetlite, da ne biste koga u neznanju ostetili, pa bi ste se kajali
zbog onoga Sto ste ucinili! (Al-Hugurat, 6)

Neki stihovi qaside dosezu stepen mudrosti:

Svaki sin covjeka ma koliko zdrav i sretan bio,
Jjednog dana potrosit ¢e svog Zivota dio.
Tad sam rekao. oslobodite mi put, Bog vas ne ubio,
bit ¢e sve onako kako je Milostivi odredio.
(Rami¢, 1999, 110)

Qasida-i burda je pobudila paznju mnogih knjiZevnika i
kriticara, tako da danas postoji veliki broj komentara ove qaside. U
najpoznatije komentare spada Ibn HiSamov komentar, a u novijem
dobu komentar Ahmada Ibrahima Sa'ravija. Prevedena je na mnoge
evropske jezike, a na na$ jezik ovu qasidu je preveo orijentalista
Fehim Bajraktarevi¢. Medutim, rukopis joj je zagubljen. (Ramic,
1999, 103-104)

Ova qasida je, medutim, nekoliko stolje¢a kasnije spojena s
drugom pjesmom pod nazivom Dvije burde, nastalom u slavu
Muhammeda, a. s., ali sasvim drugac¢ijom, koju je sastavio uceni i
pobozni Egipéanin Sarafuddin Abu Abdullah Muhammad bin Sa'id
al-Busiri (XIIT stolje¢e), kome se Poslanik pokazao u snu,
poklonivsi mu, takoder, svoj ogrta — burdu, zajednic¢ki naziv
dvaju sadrzajno sasvim razli¢itih spjevova.

Kako biljezi profesorica Harvardskog univerziteta Annemarie
Simel (Schimmel): Plast Oda je .,posvuda omiljena muslimanska
pjesma“. (Murad, 2008, 3)* Formalno naslovljena kao Zvijezde
blistavice u pohvalu Najboljeg stvorenja, ona bastini strogo
klasicnu formu, pocinjuéi s drevnom arabljanskom temom
»ljubavnika®, koji razgovara sa ostacima gdje je boravio njegov
i8¢ezli ,,voljeni“. Taj ,voljeni, medutim, sada nije beduinska
djevojka, nego upravo Habibullah, onaj koga Bog voli. To vodi do
spoznaje moralnih i duhovnih kvaliteta Poslanika, Sto je, upravo,
ono za C¢im pjesnik zudi. Govoreé¢i o cudima koja su pratila
Poslanikovo radanje, pjesnik osje¢a nadu i zahvalnost Bogu, poniruci
u dubine kur'anske mudrosti, tu tajanstvenu ,,nevjestu®, s koje vjernik
mora polahko i uljudno skinuti duvak. (Murad, 2008, 9)

* Abdul Hakim Murad, Pjesnistvo u pohvalu Poslanika (S engleskog preveo
Enes Kari¢) Uvodni komentar u: Serefuddiin Ebu Abdullah Muhammed bin
Se'id Bistrit, QASIDE-i BURDA (prijevod na bosanski), Gazi Husrev-begova
biblioteka, Sarajevo, 2008. Abdul Hakim Murad je profesor islamskih znanosti
na Univerzitetu Kembridz. Autor je brojnih radova o islamu i prijevoda klasi¢nih
islamskih tekstova, kao i najnovijieg prijevoda na engleski Al-Bisirijeve
burde. Takoder je inicijator izdanja bosanskog prijevoda Burde po faksimilu
rukopisa Halila sina Alije Sto¢anina iz XVIII/XIX stoljea (Enes Karic,
podnozna napomena br. 1, str. 3)

Zbornik radova Islamskog pedagoskog fakulteta u Zenici br. 8/2010.

Qasida-i burda i njeno ozracje u Bosni i Hercegovini

Ogromno rukopisno blago Gazi Husrev-begove biblioteke u
Sarajevu (osnovana 1537. god.) na svoj nacin svjedoci ,,da je Bosna
zemlja gdje (je) pjevanje o islamu vrijedi(lo) gotovo isto koliko i
misljenje o islamu®. (Kari¢, 2008, 13) Dokaz za tu tvrdnju je
izuzetno veliki broj rukopisa i Stampanih primjeraka Al-
Bastrijevog djela  Qasidatu-I-burda u Gazi Husrev-begovoj
biblioteci, ¢ija je slava stigla u Bosnu sa mevludskim i drugim
spjevovima, s ciljem iskazivanja neiscrpne ljubavi spram licnosti
poslanika Muhammeda, a. s. Qasida-i burda je, zapravo, svojom
slavom doprinijela uopée Sirenju qaside’ kao poboZnog spjeva
bosanskohercegovackih muslimana.

U Gazi Husrev-begovoj biblioteci nalazi se i oko dvadeset
Stampanih primjeraka Qasida-i burde, kojima je, najcesce,
komentar napisao Al-Harbiti, jedan od najistaknutijih komentatora
ove qaside.

Jedan od bosanskih prepisa ove qaside na turski jezik sa¢inio
je 1027/1617-1618. godine Nawabadi Ha¢i Halil bin Husam Baba
Oruc-zade, iz Donjeg Vakufa, u¢enik znamenitog Hasana Kafija al-
Aqhisarija Prus¢aka (u. 1615).°

Dokaze o prisutnosti i prijemu Qasida-i burde u naSim
krajevima u periodu od XVI do XIX stolje¢a nalazimo i u
rukopisnim fondovima Bosnjackog instituta u Cirihu i Sarajevu. To
je posebno vidljivo u prvom svesku rukopisnih Kataloga
Bosnjackog instituta, ¢iji su prirediva¢i Fehim Nametak i Salih
Trako. Tri od cetiri rukopisa koji se nalaze u ovom katalogu imaju
isti naslov: Bl sawad &l yi Fae G ATAN SIS Zvjjezde
blistavice u pohvalu Najboljeg stvorenja — Qasidetu-I-Burda, dok
Cetvrti ima kraéi naslov: sajdl 3awad 4,0l SISN — Zyijezde
blistavice — Qasidetu-l-burda. (Nametak, Trako, 1997)

U Bosni su se nerijetko Qasida-i burdi pridavale zastitni¢ko-
iscjeliteljske osobine. Vjerovalo se, naime, da ¢e se knjiga ucCiniti

> Abdullah Skalji¢ definira qasidu kao poduzu pjesmu na arapskom, turskom ili
perzijskom jeziku, rimovanu na jednu rimu, nikada kracu od petnaest distiha, a
moze ih imati i preko stotinu. Po sadrZaju njome se neko pohvaljuje ili uzvisuje.
(Abdullah Skalji¢, Turcizmi u srpskohrvatskom jeziku, Svjetlost, Sarajevo, 1989,
str. 399)

® Podatke je u Gazi Husrev-begovoj biblioteci pronagao dr. Ismet Busatli¢,
profesor Povijesti islamske kulture i civilizacije na Fakultetu islamskin nauka u
Sarajevu.

